
Aŭstraliaj Esperantistoj 
Novaĵletero de Ĉiuj Aŭstraliaj Esperantistoj 

RETADRESE  AL ĈIU ESPERANTISTO EN AŬSTRALIO, NOVZELANDO KAJ PETANTOJ 

 Redaktoro Roger Springer  Provlegita de Franciska Toubale 
PLENUMITA 11/05/2023  Sescenttridekkvara eldono  (unua eldono 20/09/2011) 

Sendu novaĵojn, leterojn, fotojn, informojn al Roger Springer rogerspringer@tpg.com.au; 

XXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxXxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

 
Pasintaj „Aŭstraliaj Esperantistoj“ korektitaj atingeblas je la suba adreso 

Ctrl+klaku la veran ligilon)  http://aea.esperanto.org.au/australiaj-esperantistoj/?lang=eo 
Ĉirkaŭ unu semajnon post la ĝenerala elsendo, la korektitaj kopioj estas sendataj al AEA. (Sen #) 

 

            Esperanta Retradio  
Donas bonan ĉirkaŭ-5 minutan aŭskultadon 
kaj legadon ĉiun tagon     

ĈIMPANZOJ FORMAS FRAZOJN EL DU VORTOJ 
06a de MAJ0 2023        

 

Surhavu vizaĝmaskon.  
Unu terno povas elŝpruci virusojn ĝis 8 metroj. 

Homoj protektas aliulojn per la surporto de vizaĝmaskoj.   
Nun oni kredas ke aeraj gutetoj estas la ĉefa maniero, per kiu homoj infektiĝas 

je la kronviruso.  Vi respondecas pri via sano, do portu maskojn.     

 

3ZZZ En la elsendo de la 8a de majo troviĝas movadaj informoj: pri la Esperanto-movado 

en Orienta-Timoro kaj pri la movada foiro en la Universala Kongreso , raporto pri la geto en 

Varsovio kaj pri la espero retroturni la biologian aĝon .La jarkunveno de nia grupo en 3ZZZ okazos la 

22an de majo je la 2.30 ptm en la kunvenĉambro de la radiostacio. La administrantoj de 3ZZZ ne plu 

sendas individuajn invitojn cele ĉeesti la kunvenon . Nepre venu se vi loĝas en Melburno, ni bezonas 

kvorumon .Se vi ne povas fizike ĉeesti sed deziras sciigi al ni ion por plibonigi la programon sendu 

mesaĝon je la adreso 3ZZZesperanto@gmail.com.  www.3ZZZ.com.au aŭ www.esperanto.com.au 

 Franciska Toubale 

La limdato por sendi kontribuaĵon al AE estas mardo en la vespero. Merkredo estas tro malfrua . 

Alternativaj Novaĵoj   https://www.greanvillepost.com/  https://titaniclifeboatacademy.org/  https://globalsouth.co/ 

   Sendu viajn fejsbukajn Esperanto-novaĵojn ankaŭ al la Novaĵletero.      
  

    La Manlia Esperanto-Klubo    
La Manlia grupo kunvenas je 10.30 atm ĝis 12ptm la unuan kaj trian 

sabatojn de la monato   Unu taso da klubpagita kafo atendos vin.  

Ni renkontiĝas ĉe la oceana fronto kontraŭ la Restoracio Bluewater, Suda Stejno.                       

La 20a de Majo estos la tria sabato. Venu !            Roger Springer 02 9976 6320 

 

LA POTENCO DE LINGVOJ 
 Esti dulingva, aŭ plurlingva, plibonigas la homan cerbon. Viorica Marian, naskiĝis en Moldovo 

kaj estas usona psikolingvisto. Ŝi raportas en nova libro, ke kiam dulingvulo uzas iun el siaj lingvoj, la 

alia estas aktiva paralele en sia cerbo samtempe. Rezulte la cerba regsistemo, kiu koncentras sur tio 

kiu estas grava, konstante pliboniĝas. Same kiel fizika ekzercado ŝanĝas la korpon, tiel mensa aktivado 

rekonstruas la dulingvan cerbon. 

 Scienca esplorado montras, ke dulingvuloj havas avantaĝojn, eĉ je juna aĝo. Se en maljuneco 

ilin trafas demenco, la komenco de simptomoj okazas averaĝe kvin jarojn pli poste, kompare al 

unulingvanoj. La avantaĝoj ne estas ekskluzivaj al tiuj, kiuj lernis du lingvojn en infanaĝo, sed ankaŭ 

videblas en homoj kiuj lernis pluan lingvon en adolteco. 

 Ĉar lingvo kaj kulturo estas interligitaj, dulingvuloj povas havi malsamajn pensmanierojn por ĉiu 

lingvo. Ekzemple, kiam esploristoj demandis al homoj kiuj scipovas la mandarenan kaj la anglan diri la 

nomon de sukcesa virino kun fizikaj malkapabloj, ili pli ofte respondis menciante Helen Keller kiam ili 

parolas la anglan, kaj la ĉinan verkiston Zhang Haidi kiam ili parolas la mandarenan. Ili sciis ambaŭ 

respondojn, sed kio venis en la kapon, tio dependis de la lingvo uzata je tiu momento. Psikoterapiistoj 

devus konscii, ke la probableco ke dulingvulo memoros ion estas pli alta kiam oni uzas la saman 

lingvon kiel tio uzata kiam okazis la memorata evento. 

 La plejmulto de la homaro estas dulingva aŭ plurlingva. Tamen parolantoj de dominantaj lingvoj 

ŝajnas malpli fervoraj lerni pluan lingvon. Marian atentigas ironie, ke tio estas ĉar la avantaĝoj 

de plurlingvismo estas minimumigataj, miskomprenataj aŭ eĉ politikigataj. 

 Sed ni jam scias tion.       Donald Rogers 

adaptis el recenzo de Vijaysree Venkatraman en New Scientist, 15 April 2023, pri la 

verko   The Power of Language, Viorica Marian, Pelican Books. 

 

"Granda parto de la socihistorio de la okcidenta mondo, dum la lastaj tri jardekoj, estis historio 

de anstataŭigo de tio, kio funkciis per tio, kio sonis bone." — Thomas Sowell 

 

"La rajto de la homoj sendepende elekti siajn evoluvojojn devus esti respektata ... Nur la 

portanto de la ŝuoj scias ĉu ili taŭgas aŭ ne", Prezidanto Xi Jinping

 

Kiel malfacile estas serioze kredi ĵurnalistojn dum ili atakas alian ĵurnaliston ĉar liaj opinioj ne 

kongruas kun iliaj. Multiple US Officials Confronted About US Assange Hypocrisy On World Press Freedom Day – The Greanville Post 

https://www.greanvillepost.com/2023/05/08/multiple-us-officials-confronted-about-us-assange-hypocrisy-on-world-press-freedom-day/

LA NACIA FESTO DE ESPERANTISTOJ: LA 26-A DE JULIO ĈIUJARE 

 Ĉiu lando havas sian nacian feston. Kutime temas pri la dato en kiu okazis grava evento por la 

nacia komunumo: akcepto de la baza leĝo/konstitucio, venko en milito, fino de milito [kiun oni 

malvenkis], naskiĝo de la reĝo,forigo de la reĝo kaj starigo de respubliko, ktp. 

 Oni ankoraŭ debatas, ĉu esperantistoj estas popolo, komunumo, grupo aŭ io alia, sed certe ili 

estas socia grupo kun malklaraj limoj, kiu iras de ĵusaj komencantoj al veteranoj kaj ankaŭ ili havas 

siajn festojn. Lastatempe apud la pli konata, almenaŭ en Eŭropo, la Zamenhof-tago de la 15-a de 

decembro, komencas aperi nova kvazaŭnacia festo, la 26-a de julio. 

 Se mi estas verkanta ĉi tiujn liniojn kaj vi estas leganta ilin, tio ŝuldiĝas al la 26-a de julio. Sen ĝi 

ni ne estus parto de la Esperanto-movado/komunumo/civito/grupo/klubo/asocio [elektu laŭplaĉe]. 

Kio okazis la 26-an de julio 1887? Io relative banala kaj apenaŭ atentata de la tiama mondo. Aperis en 

Varsovio libreto kun la titolo en la rusa lingvo: „Международный языкъ. Предисловіе и полный 

учебникъ“, alivorte:  Internacia lingvo. Antaŭparolo kaj plena lernolibro. Do, la tiel nomata "unua 

libro de Esperanto", kiu poste aperis en aliaj lingvoj. Por havi ideon pri tio, kion la mondo atentis 

anstataŭ atenti libreton aperintan en Varsovio: en Britujo en tiuj tagoj oni estis festanta la oran 

jubileon pro 50 jaroj da regado de la reĝino Viktoria kaj ĝuste antau kelkaj tagoj Zulu-lando estis iĝinta 

parto de la brita imperio. 

 Sed tiu libreto havis efikon, kiu postvivis la finon de la brita imperio kaj naskis serion da 

eventoj, kiuj kreis monvastan komunumon de Ĉinujo al Londono kaj de Aŭstralio al la Baltaj landoj por 

ne paroli pri Mongolujo kaj Ameriko. 

 Do, tiu mondvasta komunumo rajtas festi la daton de sia apero, la 26-an de julio, kaj post jaroj 

da provoj nun fine Universala Esperanto-Asocio decidis voki la esperantistojn por festi ĝin laŭ du 

planoj. Unuflanke  esperantistoj simple kondutu kiel kondutas ĉiuj aliaj homoj, kiuj festas similajn 

festojn. Ili festu per kunvenoj, ceremonioj, festaj manĝoj, ekskursoj, donacoj, bondezirado, gazetaraj 

konfererencoj, kaj ĉiu alia agado konvena laŭ la la lando kaj la lokaj sociaj moroj. 

 Oni ankaŭ profitu la okazon por informi neesperantistojn pri nia ekzisto kaj pri la kialoj de nia 

ekzisto. Kaj en mondo ĉiam pli militema kaj ĉiuokaze firme intencita detrui sin mem pro troa 

ekspluatado de la planedo, la afiŝo pretigita de la oficejo de UEA ĉe Unuiĝintaj Nacioj ŝajnas al mi tre 

taŭga por priskribi nin kaj nian ekzisto-rajton:  [afiŝo sendita aparte] 

 La dua plano de la festado estas internacia kunordigita agado por atingi la deklaron de la 

Monda Tago de Esperanto [26-a de julio] fare de Unesko, kio estas tre malfacila, ĉar tiajn deklarojn 

faras la Ĝenerala Asembleo de Unesko, en kiu decidas la reprezentantoj de ĉiuj membro-ŝtatoj. Do, 

esence almenaŭ unu ŝtato devas proponi tion kaj la aliaj devas voĉdoni por ĝi. Unesko de tempo al 

tempo deklaris tiajn tagojn, laste pri la afrika lingvo suahila [ kiu tamen jam ricevis similan agnoskon 

de UN] kaj estas lingvo vaste parolata en Afriko. 

 Ne estas facile antaŭvidi kiom da tempo la tuta monda Esperanto-movado bezonos por trovi la 

bezonatan subtenon de kelkaj ŝtatoj, sed la provo estos potenca okazo por informi pri Esperanto la 

naciajn Unesko-komisionojn, la ministeriojn pri eksteraj rilatoj, la ĵurnalistojn kaj do entute meti la 

movadon pli en la publikan vivon de la landoj. 

Sed ni esperas kiel esperantistoj. 

Renato Corsetti por la labor-grupo pri la Esperanto-Tago 

Grumbloj de veterano 
Mi uzas Esperanton jam pli ol 50 jarojn, do mi eble rajtas foje grumbli. 

Estas hodiaŭ 3 radikoj: redakt-, redakci- kaj redaktor-. Jes, mi scias, ke eĉ nia kara LLZ uzis 

tiujn vortojn, sed unu radiko sufiĉus, kaj tiu unu estu la plej baza, redakt-. Redaktoro estas 

almenaŭ klara en sia signifo, sed ni povus diri redaktisto (se temas pri profesiulo) aŭ redaktanto 

(se amatora). 

Redakcio estas eĉ ne klara signifo: ĉu temas pri redaktejo aŭ redaktantaro -redaktistaro? 

Alia grumblo: tiom da esperantistoj skribas-diras scivolemo. Ni analizu tiun vorton: la emo 

voli scii. Emo kaj volo estas preskaŭ sinonimoj, kaj unuj estas tute nenecesa. Scivolo diras ĉion 

necesan. Ni komparu: manĝvolemo. Ĉu iu iam uzis tiun vortaĉon? 

Rozkolora. Ej, kiun koloron havas rozo? Blankan, ruĝan, flavan, bluan, eĉ nigran, kaj 

sendube aliajn. Ni povus diri blanke-ruĝa aŭ ruĝe-blanka, sed tiuj terminoj pensigas pri objektoj 

kun du apartaj koloroj. Unu solvo povus esti rozea. Sed mi preferas tute klaran vorton, kiu jes 

devenas el la angla, sed estas uzata nun en aliaj lingvoj: pinka. 

Mi grumblas pri aliaj nekonvenaĵoj en nia lingvo, sed eble sufiĉas por hodiaŭ. 

           Trevor Steele

 

Uzu Esperantajn literojn  Ĉ, Ĝ, Ĵ, Ĥ, Ŝ kaj Ŭ   

Kelkaj proponoj sekvas. Elektu la plej facilan por vi kaj uzu ĝin. 
La paĝo http://lingvo.org/klavaro , mencias  diversajn helpilojn por tajpi la ĝustajn literojn. 

Angle  http://en.esperanto.org.nz/how-to-learn-esperanto/how-to-type-esperanto-characters, 

Esperante https://www.esperanto.org.nz/learn-and-use-esperanto/kiel-tajpi-en-esperanto/  

Interesaj faktoj por Propagando  
xxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxxx 

.Lernado de fremda lingvo postulas 
Lernu legi la skribitan lingvon.  Ofte ĝi ne agordiĝas kun la parolata lingvo...... 
Lernu la gramatikon.  Ofte ĝi estas plena da esceptoj al  la reguloj...................... 
Lernu vortliston taŭgan por via espera uzo.............................................  
Lernu la standardan prononcon. Ofte ne agordas kun la parolata lingvo.. 
Lernu la lokan parolatan lingvon............................................................. 
Lernu la ĉiutage mallongigitan parolatan lingvon.................................. 
Lernu la idiomojn de la lingvo ................................................................  
Lernu kiel kompreni la parolatajn respondojn al viaj demandoj............. 

Esperanto ne havas tiujn malfacilaĵojn  
La plej multaj Esperantistoj learnis Esperanto kiam ili estas plenkreska.  
Do ili estas tre toleramaj kaj helpemaj al lernantoj    Roger Springer    

Komparu Esperanton 
..Fonetike senescepta 
..17senesceptaj reguloj  
..Kunmetitaj vortoj 
..Unu prononco 
..Ne ekzistas 
..Ne ekzistas 
..Ne ekzistas 
..Unu monda lingvo 

http://lingvo.org/klavaro
http://en.esperanto.org.nz/how-to-learn-esperanto/how-to-type-esperanto-characters
https://www.esperanto.org.nz/learn-and-use-esperanto/kiel-tajpi-en-esperanto/

